
Mozzjoni għal riżoluzzjoni Emenda 

11. Iqis li l-abbozz ta' emendi huwa 

konformi mal-Artikolu 10(1) u mal-

Artikolu 17(7) tat-TUE u jilqagħhom 

bħala titjib li jikkonsolida l-proċess 

demokratiku tal-elezzjonijiet tal-President 
tal-Kummissjoni Ewropea; 

11. Iqis li l-abbozzi ta' emendi jqajmu 

tħassib ta' importanza kruċjali dwar il-

kompatibbiltà tagħhom mal-prinċipju ta' 

indipendenza stipulat fl-Artikolu 17(3) 

tat-TUE u l-Artikolu 245 tat-TFUE, u 

jistgħu jġibu magħhom problema evidenti 

ta' kunflitt ta' interessi, peress li dawn 

jippermettu li l-Kummissarji joħorġu 

għall-elezzjonijiet Ewropej bla ma 

jipprevedu s-sospensjoni (liv elettorali bla 

ħlas) tal-attivitajiet tagħhom bħala 

Membri tal-Kummissjoni matul il-

kampanja elettorali; 

 11a. Jinnota li r-rekwiżit ta' liv 

elettorali bla ħlas f'każ ta' Kummissarju li 

jipparteċipa, bħala kandidat, fl-

elezzjonijiet tal-Parlament Ewropew huwa 

miżura proporzjonata sabiex jiġu garantiti 

ekwità u bilanċ bejn il-kandidati u sabiex 

jiġu żgurati l-indipendenza tal-

Kummissjoni kollha kemm hi u l-fiduċja 

tal-pubbliku fiha, u li – skont l-

aġġornament tal-istudju tal-Parlament 

Ewropew intitolat "The Code of Conduct 

for Commissioners – improving 

effectiveness and efficiency" (Il-Kodiċi ta' 

Kondotta għall-Kummissarji - titjib fl-

effikaċja u fl-effiċenza) – dak ir-rekwiżit 

jista' jiġi kkunsidrat bħala approċċ tal-

aħjar prattika, li jista' jiġi estiż biex ikopri 

pożizzjonijiet simili f'istituzzjonijiet oħra 

tal-Unjoni; 

Mozzjoni għal riżoluzzjoni Emenda 

15. Japprova l-emendi tal-Ftehim 

Qafas dwar ir-relazzjonijiet bejn il-

Parlament Ewropew u l-Kummissjoni 

Ewropea, annessi ma' din id-deċiżjoni; 

15. Iqis li l-approvazzjoni tal-emendi 

tal-Ftehim Qafas dwar ir-relazzjonijiet bejn 

il-Parlament Ewropew u l-Kummissjoni 

Ewropea, annessi ma' din id-deċiżjoni, 

għandha tkun kondizzjonali fuq l-

introduzzjoni mill-ġdid tal-garanziji 

neċessarji biex jitħares il-prinċipju ta' 

indipendenza tal-Kummissarji permezz 

tar-rekwiżit obbligatorju ta' liv elettorali 

bla ħlas meta Kummissarju jipparteċipa 

fl-elezzjonijiet tal-Parlament Ewropew; 

